
Кун нафаси
«Чарм-пойабзал ва мўй-

начилик соҳаларида тайёр 
маҳсулот ишлаб чиқаришни 
қўллаб-қувватлашга доир қў-
шимча чора-тадбирлар тўғри-
сида»ги Президент қарори қа-
бул қилинди.

* * *
Вазирлар Маҳкамасининг  

тегишли қарорига кўра, фаолия
тини бошлаш ёки тугатиш учун 
ваколатли органни хабардор 
қилиш тартиби тўғрисида ягона 
низом қабул қилинди.

* * *
Олий Мажлис Сенати-

нинг Корея Республикаси Мил-
лий Ассамблеяси билан ҳамкор-
лик бўйича комиссиясининг би-
ринчи мажлиси бўлиб ўтди.

* * *
Ўзбекистон Республикаси 

Бош вазири ўринбосари – ин-
вестициялар ва ташқи савдо ва-
зири Сардор Умурзоқов ҳамда 
Саудия Арабистони Подшоҳлиги 
инвестициялар вазири Холид 
ал-Фалиҳ ўртасида музокара 
бўлиб ўтди.

* * *
2022 йил 2627 февраль кун-

лари Бирлашган Араб Амирлик
ларининг Дубай шаҳрида бў-
либ ўтган Парламентлараро 
Иттифоқ Ижроия қўмитаси-
нинг навбатдаги йиғилишида 
Ўзбекистон Республикаси Олий 
Мажлиси Қонунчилик палатаси 
Спикерининг биринчи ўринбо-
сари, Парламентлараро Итти-
фоқ Вицепрезиденти Акмал 
Саидов иштирок этди ва сўзга 
чиқди. 

* * *
Ҳиндистоннинг «JAYPEE» 

клиникасидан тиббиёт фанлари 
доктори, ортопед Гаурав Рат-
хоре ҳамда тиббиёт фанлари 
доценти, онкорадиолог Наинах 
Саманта Бухоро вилояти Бо-
лалар кўп тармоқли тиббиёт 
марказида бўлди. 

* * *
Самарқанд давлат тиббиёт 

институтида «Замонавий сто-
матология ва юз-жағ жарроҳ-
лигининг инновацион ёнда-
шувлари ва истиқболлари» 
мавзусида халқаро илмий 
амалий конференция ўтказилди. 
Тадбирда Корея, Қирғизистон, 
Россия, Қозоғистон, Тожикис
тон каби хорижий мамлакатлар 
ҳамда мамлакатимизнинг етакчи 
тиббиёт олий ўқув юртлари ва 
илмийтекшириш институтлари 
мутахассислари иштирок этди.

* * *
Ўзбекистон Республикаси 

Ички ишлар вазирлиги Ма-
лака ошириш институтида ички 
ишлар органларининг офи-
цер ва сержант лавозимларига 
тўғридантўғри танлов асосида 
қабул қилинган 81 нафар хо-
дим махсус касбий тайёргар-
лик курсини якунлагани му-
носабати билан тантанали 
тадбир бўлиб ўтди.

1 март –
 Ўзбекистон 
халқ шоири 

Зулфия таваллуд 
топган кун

Амалдаги қонун ва нор-
мативҳуқуқий ҳуж-
жатлар, тармоқ кели-

шуви, жамоа шартномаси 
талаблари  доирасида ҳуж-
жатларни расмийлашти-
риш  бўйича уларга мунта-
зам равишда амалий ёрдам 
кўрсатиб келиняпти. Бироқ 
бошланғич ташкилотлар 
мутасаддилари ҳанузгача 
ходимларнинг мурожаатла-
рини расмийлаштириш бо-
расида камчиликларга йўл 
қўйишмоқда.

«Ички ишлар вазир-
лиги касаба уюшма қў-
митаси бошланғич таш-
килотлари томонидан 
хо димларни ижтимоий 
ҳи моя қилиш борасидаги 
ишларни ташкил қилиш-
нинг самарадорлигини 
ошириш масалалари» 
мавзусидаги ўқувсеми-
нарда бу жиҳатга алоҳида 
эътибор қаратилди.  

Анжуманда касаба 
уюшмаси бошланғич таш-
килотлари фаолиятининг 
ҳуқуқий асослари, ҳужжат-
ларни расмийлаштириш 
тартиби, ходимларга мод-
дий ёрдам кўрсатиш бўй-
ича расмийлаштирил ган 

ҳужжатларда аниқ ланган 
камчиликлар ва уларни 
бартараф этиш бўйича 
тавсиялар, ИИВ ходимла-
рининг соғлиғини тиклаш 
учун моддий ёрдам кўрса-
тиш бўйича мурожаатлари  
ва шу каби касаба уюш-
малари фаолиятига доир 
маърузалар ўқилди.

Иштирокчилар ўзла-
рини қизиқтирган савол-
ларга ИИВ бирлашган ка-
саба уюшма қўмитаси 
аъзоларидан батафсил жа-
воб олишди.

Тадбир жараёнида ке-
либ тушган таклиф ва му-
лоҳазалар умумлашти-
рилиб, Ички ишлар ва-
зирлиги касаба уюшма 
бошланғич ташкилотлари 
фаолиятини янада тако-
миллаштириш ва сама-
радорлигини ошириш 
бўйича тавсиялар ишлаб 
чиқилди.

Абдуғофур САТТОРОВ,
Ички ишлар вазирлиги 

таркибий бўлинмалари
ходимлари бирлашган 

касаба уюшма қўмитаси бош 
мутахассиси, юридик

фанлар доктори

Миробод туманидаги 
«Баркамол авлод» мак-
табида ҳам 6 ёшдан 18 

ёшгача бўлган ўқувчилар учун 
шундай имкониятлар мавжуд. 
Ҳозир бу ерда 627 нафар ўқувчи 
шахмат, ҳунармандчилик ва қўл 
меҳнати, бичиштикиш, пазанда-
лик, қандолатчилик, экодизайн, 
математика, карвинг, инглиз 
тили, рус тили тўгаракларида ҳу-
нар ўрганмоқда.

Яқинда мактаб раҳбари Ко-
мил Улуғов ташаббуси билан 
 республикамиздаги бир қа-
тор даврий нашрларнинг бош 
муҳаррирлари, ижодкорлар ва 
фан арбоблари  билан учрашув 
ўтказилди.

Тадбир самимий ва очиқ му-
лоқот тарзида ўтди. Устозлар бу-
гунги имкониятлар, шароитлар 
ҳақида гапириб, ўз ижодларидан 
намуналар ўқиб беришди. Сўнг
 ра улар ўқувчиларнинг бугунги 
кундаги жараёнлар ва янгилик
ларга муносабатларини, таклиф 
ва мулоҳазаларини тинглашди.

Зебо НАМОЗОВА,
«ISHONCH»

Ўзбекистон касаба уюшма-
лари Федерацияси Жиззах 
вилояти кенгашининг III 
мажлиси бўлиб ўтди. Унда 
2021 йилдаги фаолият 
якунлари, 2022 йил учун 
режалаштирилган устувор 
вазифалар муҳокама қи-
линди.

Мажлисда туман, шаҳар 
кенгашлари раислари, ка-
саба уюшма фаоллари 

иштирок этди.
– 2021 йил касаба уюшмалари 

учун ниҳоятда самарали бўлганини 
алоҳида таъкидлаш жоиз, – деди 
Ўзбекистон касаба уюшмалари Фе-
дерацияси Жиззах вилояти кен-
гаши раиси Нусратулла Пардаев. 
– Хусусан, 784 та янги корхона ка-
саба уюшмаларига жалб этилиб, 9 
минг нафардан ортиқ ходим аъзо-
ликка қабул қилинди. Вилоят кен-
гаши томонидан 1 та минтақавий, 
52 та тармоқ келишуви тузилишига 
эришилди. 2021 йил 1 декабрь ҳо-
латига кўра, ижтимоий ҳимояга 
муҳтож 1764 нафар фуқаро ишга 
жойлаштирилди. Камбағалликни 
камайтириш, аҳолининг ижтимоий 
ҳимояга муҳтож қатламларини қўл-
лабқувватлаш, аёллар ва ёшлар 
билан ишлашда касаба уюшмала-
рининг фаол иштироки таъмин-
ланди.

Тадбирда қайд этилганидек, 
меҳнат муҳофазаси йўналишида 
2021 йил давомида 254 та камчи-
лик аниқланди ҳамда иш берув-
чиларга 19 та тақдимнома кири-
тилиб, уларнинг аксарияти касаба 
уюшмаларининг аралашуви би-
лан бартараф этилди.

Жамоа шартномалари орқали 
кам таъминланган оилалар вакил-
ларига, пенсия ёшига етган ходим-
ларга, ногиронларга, ишлаётган 
аёллар ва ёшларга ижтимоий кў-
маклар берилиши устидан мун-
тазам мониторинг олиб борилди. 
Хусусан, 5 минг нафардан ортиқ 
фуқаро ва 3 мингга яқин оилага 
2 миллиард 485 миллион сўмлик 
ижтимоий кўмак кўрсатилди.

«Ўзбекистон бўйлаб саёҳат 
қил!» шиори остида 14 минг 849 
нафар фуқаро мамлакатимиз-
нинг тарихий шаҳарларига ҳамда 

ўз ҳудудларидаги қадамжоларга 
 саёҳатга олиб борилди. Чунончи, 
910 нафар «Аёллар дафтари»га 
киритилган хотинқизлар учун бе-
пул саёҳатлар ташкил этилди. 

Муҳокама этилган мавзу юза-
сидан Агросаноат мажмуи ходим-
лари касаба уюшмаси Респуб
лика кенгашининг вилоят бўйича 
масъул ташкилотчиси Акбархон 
Турсунов, Таълим ва фан ходим-
лари касаба уюшма қўмитаси ра-
иси Бахрулло Қодиров, Жиззах ви-
лояти АЙҲББ бошланғич касаба 
уюшма қўмитаси раиси Бектемир 
Худойбердиев сўзга чиқишди.

Танқидий ва таҳлилий руҳда 
ўтган мажлисда «Инсон қадрини 
улуғлаш ва фаол маҳалла йили» 
учун устувор йўналишлар белги-
лаб олинди. 

Муқимбой ИСМОИЛОВ,
«ISHONCH»

Ўзбекистон касаба уюшмалари Федерациясининг Тошкент 
шаҳар кенгаши 2022 йилнинг 1 мартидан бошлаб корхона, 
ташкилот ва муассасаларда Жамоа шартномаларининг ба-
жарилиши ва келгуси давр учун тузиладиган мазкур ҳужжат-
ларнинг муҳокамасига бағишланган умумий йиғилиш (конфе-
ренция)лар бошланганини маълум қилади.

Барча корхона, ташкилот ва муассасалар ишчи-ходим-
лари – касаба уюшма аъзоларидан ушбу йиғилишларда 
фаол иштирок этишларини сўраймиз.

Зеро, Жамоа шартномаси, энг аввало, ишчи-ходимлар-
нинг манфаатини таъминлаш, уларнинг ҳақ-ҳуқуқларини 
рўёбга чиқаришда муҳим аҳамиятга эга локал ҳужжатдир.

Ўзбекистон касаба уюшмалари
Федерациясининг Тошкент шаҳар кенгаши

Жиззах
вилояти

Тошкент
шаҳри

Таҳлил

Тадбир

Ўқув-семинар

Якун ва режалар сарҳисоби
Ички ишлар вазирлиги таркибий бўлин-
малари ходимлари бирлашган касаба 
уюшма қўмитаси таркибида 40 та бош-
ланғич ташкилот мавжуд.

Тавсиялар
ишлаб чиқилди

Юртимизнинг ҳар бир ту-
манида фаолият кўрсата-
ётган «Баркамол авлод» 
мактаблари маълум маъ-
нода ёшларга ҳунар ўрга-
тувчи, уларнинг вақтини 
мазмунли ташкиллашти-
ришга хизмат қилувчи 
масканлар ҳисобланади.

Севимли 
маскандаги 

қизғин 
мулоқот

ОРОЛҚУМ 
БАҲОРи БОШЛАНМОҚДА

Ishonch

А.Маткаримов олган сурат.

Давлатимиз раҳбари Шавкат 
 Мирзиёев яқинда ҳудудлардаги 
 бунёдкорлик ишлари, йирик лойиҳа-
лар ва аҳоли ҳаёти билан танишиш 
мақсадида Қорақалпоғистонга ташриф 
буюрди.
Бу галги ташрифнинг ўзига хос жиҳат-
лари кўп эди. Хусусан, биринчи 
рақамли борт илк бор Тошкентдан 
Мўйноққа келди.
Президент кўплаб янгиликлари би-
лан навбатдаги сафарини мамлака-
тимизнинг энг оғир бўлмиш ҳудуди-
дан бошлади. Сафарнинг илк кунида 
Оролқумда амалга оширилаётган 
ишлар билан танишди. 
Танишув асносида айтилган фикр-
ларни эшитиб, қилинган ишларни ку-
затар эканман, шу юрт фуқароси сифа-
тида менинг хаёлимдан ҳам жуда кўп 
ўйлар ўтди, кўплаб хотиралар жон-
ланди.

...Бир вақтлар Қорақалпоғистон ҳудудида 3 
та йирик саҳро – Устюрт, Қорақум ва Қизилқум 
бор эди. 2000 йиллардан бошлаб Оролқум ҳам 
пайдо бўлди. Қуриган денгиз ўрнида пайдо 
бўлган бу саҳронинг бошқаларидан фарқи – у 
тузли қум барханларидан иборат эди.

Мен хизмат сафари билан Оролқумга жуда 
кўп борганман. Ҳар гал борганимда у ердан 
жуда кўп  таассуротлар билан қайтганман.

Ўтган гал борганимда у ердаги бир ҳолат 
мени ниҳоятда мутаассир этганди. Яъни Мўй-
ноқдан 75 километр шимолда, Сургил газ кони 
массивида «Нўл нуқта (Нулевая точка)» деган 
жой бор. Шу жойдан бошлаб ҳар 2030 кило-
метрда турли вилоятлар ҳашарчилари саксо-
вул экишаётганди. Уларнинг фаолияти билан 
қизиқиб, суҳбатга тортдим. Дастлаб учрагани-
миз навоийлик ўрмон хўжалиги ходимлари 
экан. Улар «Нўл нуқта»дан 14 километр ши-
молда ишлар эди. Шу пайт тепамиздан самолёт 
учиб ўтиб, саксовул уруғини сепиб кетди. 

Қизиқ, самолётдан сепилган уруғ унарми-
кан? Шамол уларни бир жойга тўплаб ташла-
майдими? Шундай са-
воллар билан тургандим, 
ўзини Навоий вилояти 
ўрмон хўжалиги бошқар-
маси ходими, дея та-
ништирган йигит  менга 
юзланиб деди:

– Қаранг, табиатнинг 
мўъжизасини! Бу уруғ 
ерга тушгач, қумга ёпи-
шиб қолади. Ўзи уму-
ман шўрга чидамли чўл 
ўсимликлари уруғлари-
нинг шундай хусусияти 
бор: қумга ёпишиб қо-
лади. Шамол бўлса, қум 
остига кириб кетади. Бу 
эса уларнинг яшовчанли-
гини оширади, унибўси-
шига шароит яратади.

Кейинкейин ҳам кўп
лаб мутахассислар би-
лан шу ҳақда гаплашга-
нимизда, улар бу далилни 
тасдиқлашди.

Биласиз, Орол ден-
гизининг қуриган туби-
дан миллионлаб тонна 
чанг ва заҳарли тузлар 
кўтарилиб, катта ҳуду-
дга тарқалади. Давлати-
миз раҳбари 2018 йили 

Мўйноққа ташрифи чоғида олимлар билан 
маслаҳатлашиб, у ерда шўрга чидамли ўсим-
ликлар экиш вазифасини белгилаб берган эди.

Ўтган даврда бу ҳудудда 1 миллион 524 
минг гектар тўқайзор барпо этилган. Бунинг 
учун саксовул, қорабўроқ, қандим, черкез каби 
чўл ўсимликларидан қарийб 6 минг тонна уруғ 
тайёрланиб, қийин шароитларда экилган. Бу 
ишларда 4 мингдан зиёд ишчи қатнашиб, 1 
минг 600 та техника, самолётлар жалб этилган.

Президентимиз ташриф асносида шу чўл 
ўсимликлари экилган жойни кўздан кечирди.

Маълумотлардан билдикки, унумдорлик 40 
фоизни ташкил қилибди. ОАВда мутахассис-

лар фикрларини кузатдим. Уларнинг фикрича, 
дастлаб 20 фоиз умид қилинган экан. Яъни, 100 
гектар жойга экилган чўл ўсимликларининг 20 
фоизи унибўсса, ҳам катта натижа. Бугун эса 
кўриб турибмизки, бу кўрсаткич икки баро-
барга ортган.

Яна бир маълумот: яқинда сувда эрийдиган 
полимерларни ишлаб чиқариш бўйича дунёда 
етакчи бўлган «SNF» компаниясининг «Аква-
сорб 3005» (гидрогель) маҳсулоти саксовул 
экиш жараёнларида синалган экан, самарадор-
лик 80 фоизгача ошибди.

Ҳа, Оролбўйи минтақасини экологик инно-
вациялар ва технологиялар ҳудуди, деб бежиз 
айтишмаган. Ҳозир шу каби кўплаб ихтиро ва 
инновацион ечимлар амалиётга кенг татбиқ 
қилинмоқда.

...Яна хотиралар жонланади. Ўшанда – наво-
ийлик ҳашарчилар билан суҳбатлашиб турган 
вақтимизда эски қудуқ кранидан сув оқаётга-
нини кўриб, ҳайратлангандик.

Бу бепоён саҳрода уни ким қурган экана? 
Сувини татиб кўрсак, жуда ҳам шўр. Кейинча-
лик билсак, бу каби қудуқларни газнефть қи-
дирувчилар қазиган. Ерни бурғулаш пайтида 
шу тариқа кўплаб жойларда қудуқлар пайдо 
бўлган.

2019 йилда Оролнинг қуриган майдонида, 
яъни Мўйноққа 200 километр олисдаги Воз-
рождение массивида чучук сув кўзи топилди, 
деган хабар тарқалгач, биз ҳам уни кўришга от-
ландик. Йўлтанламас автотранспортда соатига 

100 километр тезликда 5 
соат йўл юриб, манзилга ет-
ганмиз ўшанда.

«Возрождение» масси-
видан топилган чучук сув 
ҳам аслида 2011 йилда қа-
зилган экан. 260280 метр 
чуқурликдан секундига 7 
литр ҳажмда отилиб чиқа-
ётган  сувнинг минералла-
шуви 3 грамм, қаттиқлиги 6 
миллиграмм эквивалентга 
тенг бўлиб, ҳақиқатан ҳам, 
уни ҳатто одамлар ҳам ис-
теъмол қилиши мумкин. 
Сувдан ўзимиз ҳам тотиб 
кўрдик.

2019 йилда давлат дас
тури асосида Оролнинг қу-
риган майдонида 50 та қу-
дуқ қазилди. Қувончлиси, 
уларнинг 47 тасидан чучук 
сув чиқди. Мазкур маълу-
мотни Оролбўйи дала гид
рогеологик экспедицияси 
бошлиғи Шавкат Олимов 
тасдиқлар экан, бу ҳудудда 
чорвачиликни ривожлан-
тиришда муҳим аҳамият 
касб этишини таъкидлади.

П р е з и д е н т и м и з 

ташрифи чоғида Оролқумда экологлар ва ўр-
мон хўжалиги мутахассислари билан суҳбат-
лашар экан, яна бир бор мазкур чўл ҳудудида 
чорвачиликни  ривожлантириш хусусида тўх-
талди.

– Биз шу мураккаб шароитда экиш бўйича 
катта тажриба орттирдик. Бу ерга ўзим кели-
шимдан мақсад – энди бу ишларни илмий 
 асосланган тарзда давом эттирамиз, – деб бу 
ерларда илмий изланишлар қилиб, ҳудуд туп
роғига мос навлар яратиш, кейинги босқичда 
чорвачиликни ривожлантириш бўйича кўрсат-
малар берди.

Узоқ йиллар қишлоқ хўжалиги соҳасида ил-

мий ишлар билан шуғулланган марҳум олим 
Махсуд Ибрагимов ҳаётлигида Мўйноқ ва Қо-
раўзак туманлари ҳудудида, яъни қуриган ден-
гиз ўрнида чорвачиликни йўлга қўйишнинг ис-
тиқболлари ҳақида фикр юритарди. Марҳум 
олим айтар эдики, саҳро тупроғига туёқлар 
тегмаса, у ерлар унумдорликдан чиқиб қолади. 
Шу боис Оролқумда чорвачиликни ривожлан-
тириш зарур.

Олимнинг фикрлари нақадар тўғри эка-
нини бугун давр кўрсатмоқда. Ҳозир Устюрт 
саҳросида ер унумдорлиги тушиб кетган, 
 дейишмоқда мутахассислар. Чунки бир вақт-
лар бу ҳудудда кўчиб юрадиган миллионлаб 
сайғоқлар бугун йўқда... 

Денгизнинг қуриган жойида Ақбеткей деган 
жой бор. У ер ҳозир давлат буюртма қўриқхо-
насига айлантирилган. Денгиз илк бор ушбу 
ҳудудларда тортила бошлаган. Бундан 20 йил-
лар аввал Ақбеткей массивидаги 80 минг гек-
тар ерга Германия Халқаро ҳамкорлик жами-
яти (GIZ) лойиҳаси асосида чўл ўсимликларини 
экиш тадбирлари амалга оширилган.

Бугунги кунда ушбу ҳудудлар қалин ўрмон-
зорга айланган. Бу ердаги саксовулларнинг ба-
ландлиги 78 метргача етади. Ўрмонда эса био-
хилмахиллик ривожланган, ҳар қадамда ёв-
войи ҳайвонлар изларини кўрасиз. Афсуски, 
ноқонуний овчиларнинг қадами ҳам бу жой-
дан узилмай қолган. Сизу биз ОАВда кўраётга-
нимиз ўлдирилаётган жайронларнинг аксари-
яти шу жойларга тегишли.

Яна бир хушхабар шуки, Ўзбекистон Фан-
лар академиясининг Қорақалпоғистон бўлими 
орнитолог олимлари Оролбўйида экологик ва-
зият изига тушаётгани сабабли янги қуш тур-

лари ҳам пайдо бўла 
бош лаганини айтиша-
япти. Оролбўйи мин-
тақасида аввал учрама-
ган бегунок, шарқ клу-
шаси, узун думли читтак, 
кичик балиқчи қуш, 
катта читтак, кичик чи-
пор қизилиштон, кулранг 
каклик каби янги қуш 
турлари шулар жумла-
сидандир. Шамол электр 
станцияси қурилиши ре-
жалаштирилаётган Қо-
ратовда эса ўтган йили 
баҳорги мониторинг 
чоғида ушбу ҳудудда ил-
гари учрамаган янги қуш 
тури – чўл буқаси бор-
лиги аниқланди.

Лекин Орол ден-
гизи билан бирга қу-
риб ва қирилиб кетган 
ҳайвонот олами қанча-
данқанча эди?

Бир сафар Мўйноққа 
борганимда Учсай қи-
шлоғида Адилжан Би-
гелдиев исмли киши 
билан суҳбатлашиб 
қолдим. У ёшлигида ба-
лиқчи бўлган экан. Бак
рабалиқлари ҳақида қизиқ гапларни айтиб 
берди. Бакрабалиқни маҳаллий аҳоли «олтин 
балиқ» деб аташган.

Бакранинг энг катталари 120 килограммгача 
тош босар экан. Орол денгизининг қуриб ке-
тишига илк бор ана шу балиқлар шама қилган 
дейишади. Адилжан оғанинг таъкидлашича, 
1975 йилда соҳилга минглаб бакрабалиқлар 
чиқиб қолган. Денгизнинг ўртасида яшайдиган 
балиқлар нега соҳилга келиб қолгани тушунар-

сиз ҳолат бўлган. Лекин қишлоқ оқсоқоллари 
бу ҳодисани кўриб, «Воҳ, денгиздан айрилдик. 
Бакрабалиқларнинг соҳилга чиқиб кетиши ях-
шилик аломати эмас», дейишган экан. Ҳақиқа-

тан ҳам, кўп ўтмай денгиз суви камайиб бор-
ган,  унинг тузлилик даражаси ошиб, бакраба-
лиқлар бутунлай қирилиб кетган. 

Кекса балиқчиларнинг таъкидлашича, ўз 
вақтида бакрабалиқларга хорижда кўплаб ха-
ридорлар бўлган. Ҳозирги пайтда 1 килоси 

1000 (минг) АҚШ доллари ту-
радиган қора увилдириқлар 
айнан бакрабалиқдан олин-
ган. Қаранг, 120 килолик ба-
лиқда қанча увилдириқ бў-
лиши мумкин. Камида 10 ки-
лограмм десак, демак, 1 та 
бакрабалиқ увилдириғининг 
ўзи 10 000 АҚШ доллари бў-
либ чиқади. Шу ўринда қан-
дай бойлигимиздан айрил-
ганимизни тасаввур қилаве-
ринг.

Мўйноққа ҳар сафар 
борганда бирбиридан қи-
зиқарли гурунгларни эши-
тиб қайтаман. Уларнинг бар-
часи эртакдек «Бир бор 
экан...» деб бошланади.

...Бир куни сув хўжалиги 
соҳасида ишлайдиган Пўлат 
оға Мўйноқ тумани марка-
зидаги эски уйга олиб борди. 
Уйда Таласбой (раҳматли) 
исмли ёши 70 дан ошган 
киши бир ўзи истиқомат қи-
лар экан. Болалари хори-
жга кўчиб кетган. Уй яроқсиз 
ҳолга келиб қолган. Бола-
лари бир неча бор отасини 
олиб кетмоқчи бўлишган. 
Аммо қария бунга қарши 

бўлган. «Умримнинг охиригача Мўйноқда қо-
ламан», деб бормаган. Таласбой оғанинг айти-
шича, денгиз атрофидагилар бакрабалиқ увил-
дириғини нон ўрнида ейишган экан.

2015 йилда, ўшанда  Қорақалпоғистон Рес
публикаси Вазирлар Кенгашида ахборот хиз-
мати раҳбари бўлиб ишлардим, бир гуруҳ рос-
сиялик киноижодкорлар Қорақалпоғистонга 
келди. Мақсади – Қорақалпоғистон бўйича 
кино яратиш.

Шу гуруҳ билан бир ҳафта Орол денгизи-
нинг қуриган тубига сафарга отландик. Ал-
батта, авваллари денгиз бўлган бепоён саҳро-
ларда узоқ вақт юриб ўзимиз ҳам, хорижлик 
меҳмонлар ҳам фожианинг нақадар улуғ бўл-
ганини юракдан ҳис қилдик. Газетажурнал-
ларда, китобларда минг марта ўқиганмиз, те-
левизорда кўрганмиз, радиода эшитганмиз, ле-
кин ўз кўзингиз билан кўрганга ҳеч нарса етмас 
экан.

Ахийри денгиз суви сақланиб қолган Оқтум-
шуқ деган жойга келдик. Озроқ тановул қилиб 
олгандан кейин, шу ерда артемия цисталарини 
йиғиш билан шуғулланадиган тадбиркорлар 
квадрациклига ўтириб, денгиз томон ҳаракат-
ландик. Биз турган жойдан 1 километр нарида 
денгиз суви. Сувга яқинлашганимизда ботқоқ-
лик бошланди. Квадрацикл юрмай қолди. 
Астасекин ботқоқлик тортиб кетяпти. Дарҳол 
квадрациклдан тушиб, орқамизга қарасак, йи-
гитлар бақиряпти: «Денгизга яқинлашманг, у 
томон ботқоқлик, тортиб кетади». Ерга туши-
шим билан тиззамгача балчиққа кириб кетдим. 
Оёғимни базўр суғуриб олдим, аммо пойабза-
лимни ботқоқ тортиб кетди.

Ҳозир буларни нима учун айтяпман. Ўшанда 
балчиқда ярим соат юрдиму, болалигим-
дан буён мени қийнаб келаётган оёқ оғриғим 
йўқолиб кетди. Балки бу тасодифдир. Лекин 
мен буни балчиқнинг шифобахш хусусиятидан 
деб билдим. Кейинчалик ўқиб билдимки,  хо-
рижда шифобахш балчиқ ванналарининг 1 со-
ати 25 доллар экан.

Бугун ўйлайманки, бизда Оролқумда бал-
чиқ мўл. Нега унинг хусусиятини аниқламай-
миз, салоҳиятини ишга солмаймиз? 

Яна бир гап, Оролга борганлар елим идиш
ларда сув олиб қайтишади. Оролнинг шўр суви 
тери касалликларига даво, деб ишонишади. 

Булар ҳам ўйлаб кўрадиган масалалар, ме-
нимча.

Ўшанда гуруҳ аъзоларига Устюрт каньон-
ларини кўрсатдим. Улар Ўзбекистонда шундай 
жойлар борлигидан ҳайратга тушишди.

2017 йилда Орол денгизининг ғарб 
қирғоғига саёҳат қилган ўзбекистонлик бло-
гер Никита Макаренко gazeta.uz сайтида: 
«Чин сўзим, Устюрт платоси баланд лигидан 
Орол денгизининг ғарбий соҳили жуда 
ажойиб манзара ҳосил қилади. Дунёнинг ҳеч 
бир диққатга сазовор жойи менда бу пано-
рама каби катта таассурот қолдирмаган. Бу 
бутунлай космик, ғайриоддий пейзаж», дея 
туйғуларини изҳор этган.

Орол денгизига саёҳат қилган минглаб сай-
ёҳларнинг таассуротлари худди шу каби интер-
нетда ва бошқа манбаларда тўлибтошмоқда. 
Демак, Оролқум ва Орол – экологик фожиа ҳу-
дуди эмас, энди машҳур туристлик ҳудудга ай-
ланиши лозим. 

Оролқумда сал юрсангиз, лабларингизга туз 
ёпишади. Бошқаларга фожиали туюлиши мум-
кин, ишонаверинг, шахсан ўзим ҳордиқ чиқар-
моқчи бўлсам, денгиз ўрнида пайдо бўлган 
ушбу тузли бархан қумларда кўп вақт қолиб 
кетгим келади. Балки шунинг учундир, мени 
Устюрт, Оролқум ва Орол тезтез ўзига чорлаб 
туради. Бу ерларда тушунтириб бера олмайди-
ган ўзгача қувватбахш куч бор...

Бугун Президентимиз 
ташрифи асносида бу 
ерда амалга оширилаёт-
ган ҳаётбахш ўзгариш -
лар оддий бир фуқаро, 
шу азиз юртнинг фар-
занди сифатида менда 
ана шундай туйғуларни 
уйғотди.
Ҳа, бугун Оролқумда 
баҳор бошланмоқда. 
Бу ҳақиқий ўзгаришлар 
баҳори. Янги Ўзбекис-
тоннинг ҳаёт насимлари 
эсаётган кўклами. Бу 
баҳор барчамизга мубо-
рак бўлсин!

ОРОЛҚУМ 
БАҲОРи БОШЛАНМОҚДА

Қорақалпоғистон
Республикаси

Президент ташрифидан сўнг...

Денгизнинг қури-
ган жойида Ақбет-
кей деган жой бор. 
У ер ҳозир давлат 
буюртма қўриқ-
хонасига айлан-
тирилган. Денгиз 
илк бор ушбу ҳу-
дудларда тортила 
бошлаган. Бундан 
20 йиллар аввал 
Ақбеткей масси-
видаги 80 минг 
гектар ерга Гер-
мания Халқаро 
ҳамкорлик жами-
яти (GIZ)  лойиҳаси 
асосида чўл 
ўсимликларини 
экиш тадбирлари 
амалга оширилган.

Ўтган даврда бу 
ҳудудда 1 мил-
лион 524 минг 
гектар тўқайзор 
барпо этилган. Бу-
нинг учун саксовул, 
қорабўроқ, қандим, 
черкез каби чўл 
ўсимликларидан 
қарийб 6 минг 
тонна уруғ тайёр-
ланиб, қийин ша-
роитларда экилган. 
Бу ишларда
4 мингдан зиёд 
ишчи қатнашиб,
1 минг 600 та 
техника, самолёт-
лар жалб этилган.

Есимхон ҚАНОАТОВ, 
«ISHONCH»

Биз ўқитувчилар учун тиббий кўрикдан ўтиш муаммоси чинакамига  
«бош оғриғи». Гап шундаки, ҳар йили бир маротаба тиббий кўрик-
дан ўтишимизга тўғри келади.  Тиббий кўрик бепул дейилгани би-

лан амалда бошқачароқ: кўрик жараёнида УЗИ, рентген, лаборатория 
учун барибир пул тўлашга мажбур бўлаяпмиз. Ваҳоланки, Меҳнат кодек-
сида тиббий кўриклардан ўтилиши муносабати билан ходимлар чиқим-
дор бўлмаслиги белгиланган. Бироқ... Ходимлардан тиббий кўрик учун 
пул олиш ҳалигача барҳам топмаяпти.  

САВОл: Халқ таълими ходимларининг бепул тиббий кўрикдан ўтка-
зиш тартиби қачон тў-
лиқ йўлга қўйилади?

Гавҳарой ТОЖИБОЕВА,
Фарғона шаҳридаги 

10-ИДУМ бошланғич касаба 
уюшма қўмитаси раиси

Ўз б е к и с т о н 
 Р е с п у б л и к а с и 
Меҳнат кодек-

сининг 234модда-
сида ҳомиладорлик ва 
туғиш таътили тугагани-
дан кейин аёлнинг хоҳи-

шига кўра, унга боласи 
икки ёшга тўлгунга қа-

дар болани парваришлаш 
учун таътил берилиб, бу дав-

рда қонун ҳужжатларида белги-
ланган тартибда нафақа тўланиши 

 мустаҳкамлаб қўйилган.
Амалда эса Бандлик ва меҳнат 

муносабатлари вазирлиги (ўша пайт
 да Ўзбекистон Республикаси Меҳнат 
ва аҳолини ижтимоий муҳофаза қи-
лиш вазирлиги), Молия вазирлигининг 
2002 йил 18 февралдаги №588,  35сон 
қарори билан тасдиқланган «Ишловчи 

оналарга бола икки ёшга тўлгунга қадар 
бола парвариши бўйича ойлик нафақа 
тайинлаш ва тўлаш тартиби тўғрисида»ги 
низомга риоя қилинади. Мазкур низом 
бюджет ташкилотларида ишловчи она-
ларга татбиқ этилмаслиги кўрсатил-
ган. Шунга кўра, бюджет идораларида 
ишловчи ходимларга 2 ёшгача бола пар-
вариши пули тўлаб берилмайди.  Ни-
зом бюджет ташкилотларида ишловчи  
оналарга татбиқ қилинмаслиги уларга 
2 ёшгача бола парвариши пули тўлаб 
берилмаслиги керак, дегани эмаску! 
Нима учун қонун барчага баробар 
эмас? Нима учун низомда Меҳнат ко-
декси талабларига риоя қилинмаган? 
Бундай меъёр бюджет ташкилотида 

ишлаётган аёлнинг  меҳнат ҳуқуқла-
рини поймол қилмайдими? Ваҳоланки, 

аёл бюджет ташкилотида ишлайдими ёки 

нодавлат сектордами, бундан қатъи назар, бир хил со-
лиқ тўлайди. Янада  ажабланарлиси, нима учун вазир-
лик низоми Меҳнат кодексидан устун қўйилади? Бун-
дан ташқари, бюджет ташкилоти бўлмаган корхона ва 
ташкилотларда маблағларни тасарруф қилишни нега 
энди Молия вазирлиги белгилаб бериши керак?

Қолаверса, Кодексда  икки ёшгача бола парвариши 
учун таътил аёл хоҳишига кўра берилиши аниқ ва равшан 
кўрсатилган. Айрим идора ва ташкилотларда бола икки 
ёшга тўлгунга қадар аёлнинг ишга тушишига монелик қи-
лиш ҳолатлари йўқ эмас. 

Ушбу  Низом оналик ва болаликни муҳофаза қилишга 
монелик қилиб,  хотинқизлар ҳуқуқларининг камситили-
шига олиб келмайдими?

Бизнингча, Адлия вазирлиги ушбу низомни халқаро 
меъёрлар ва Ўзбекистон Республикаси қонунчилигига 
кўра, ҳуқуқий экспертизадан ўтказиши мақсадга муво-
фиқдир.

Муҳаббат ТЎРАБОЕВА 
Хоразм вилояти

«Қорни тўқнинг қорни оч 
билан нима иши бор», деган 
ибора бор. Шу боис мен кўта-
раётган муаммо кимларгадир 
эриш туюлиши мумкин.

Гап шундаки, қишлоқда 
яшаймиз. Ҳар куни бўлма-
сада, кунора электр токида 
узилишлар бўлиб туради.

Масалан, 15 февраль куни 
санаб турдим, нақд 6 марта 
узилиш рўй берди. Баъзилари 
бир соатда ёнди, баъзилари уч 
соатда.

«ARTEL» компаниясига 
таклифим шуки, чиқараётган 
телевизорлари қувват ола-
диган қилиб тайёрланса нур 
устига нур бўлармиди? Яъни, 
электр токи борида қувватла-
надиган ва «свет ўчганда» кўр-

сатадиган қилиб. Масалан, ноутбуклар 
шундайку! Электромобиллар ишлаб 
чиқарилиб, аҳолига хизмат кўрсата-
ётган тараққиёт асрида, менимча, бу-

нинг иложи бор.
Майли, ҳамма телевизорлар 100 

фоиз қувват оладиган қилиб тайёр-
ланмасин,  маълум бир қисмини шун-
дай тарзда чиқариб,  борингки, 100
200 минг сўм қимматроқ нархда со-
тилса ҳам айни муддао бўлмасмикан? 
Керак одам (бизга ўхшаган қишлоқда-
гилар) қувват оладиган телевизор-
ларни харид қилармиди...

Шундай ўзгаришлар амалга оши-
рилиб, янги функцияларга эга телеви-
зорлар ойнаи жаҳонда бир реклама 
қилиб юборилса, ҳамма янгиликдан 
хабардор бўларди ва ўйлайманки, бу 
матоҳнинг савдоси ҳам сезиларли ра-
вишда кўтариларди. Фақат сифатли ва 
«заряди» жуда тез тугаб қолмайдиган 
қилиб чиқарилса бўлгани...  

Акмал АБДИЕВ  
Чироқчи тумани

Одатда касаба уюшмаси 
аъзолигига жалб қилин-
ган ходим ўзи ишлаб 

турган  корхонада қатор йил-
лар давомида аъзолик бадал-
ларини оймаой тўлаб боради.  
Аммо у бошқа бир жойга ишга 
ўтгач,  касаба уюшмаси ҳисо-
бидан санаторийларда дам 
олишни истаса, унга «Ҳозирча 
бундай имкониятдан фойда-
лана олмайсиз. Бунинг учун 
бизнинг ташкилотда узлуксиз 
3 йил ишлаган бўлишингиз за-
рур», деган шарт қўйилади. 

САВОл: Ходим аввал ишла-
ган ташкилотида тўлаб бор-

ган аъзолик бадаллари бошқа 
муассасада фаолият кўрсата 
бошлагач  нима учун ҳисобга 
олинмайди? Янги иш жойида ка-
саба уюшмаси имкониятидан 
фойдаланиш учун 3 йил кутиш 
имконияти бўлмаса-чи?  У на-
фақага чиқиб кетиши ёки иш 
жойини яна ўзгартиришга маж-
бур бўлиши ҳам эҳтимолдан 
холи эмас, ахир!  Ушбу масалани 
жиддий кўриб чиқиш вақти кел-
мадимикан? 

Маҳфуза ЮЛДОШЕВА, 
пенсиядаги ўқитувчи

Кармана тумани

Куч ва имкониятим бор 
чоғларда  геология соҳаси 
ривожига   озмикўпми хиз-

матим сингди. Аммо инсон умри 
бир зайл  да кечмас экан. Иш фа-
олиятим давомида аёвсиз дард – 
касб касаллигини орттириб олдим. 
Турли касалхоналарда ётиб даво-
ланишимга тўғри келди. Тиббий 
текширувлар натижасида менга 
III гуруҳ меҳнат ногиронлиги бел-
гиланди.  Шунга кўра, «Ўзбек гео-
логия қидирув» акциядорлик жа-

мияти марказий лабораторияси 
томонидан соғлиққа етказилган 
зарар учун оймаой товон пули 
тўлаб келинаётир.

Энг бебаҳо неъмат – соғлиғим 
тезтез панд бериб туради. Шу 
боис Тошкент шаҳридаги мах-
сус шифохонада даволанишимга 
тўғри келади. 2021 йилда ҳам пой-
тахтдаги шифохонада даволан-
дим. Тартиб бўйича марказий ла-
боратория   даволанишга   кетган 
йўл харажатларимни қоп  лаб бе-

риши керак. Даволанишга 
боришкелишга доир по-
езд йўл чипталарини лабо-
ратория ҳисобхонасига топ-
ширганимга ҳам анча бўлди. 
Аммо мазкур корхона раҳ-
барияти, ҳисобхонаси  хара-
жатни тўлашни пайсалга 
солиб келаётир.

Яхши ҳам бахтимизга 
касаба уюшмалари 
бор. Улар бизга ўхшаган 
меҳнат ногиронларига 
суянч бўлмоқда. Арзи-
мизни тинглаб юқоридаги 
ташкилотга мурожаат би-
лан чиқди. Аммо жамоат 
ташкилоти талаб лари 
ҳам инобатга олинма-
япти. Ажаб, бир тизимда 
ишлаб, энди уларга бе-
гона бўлиб қолдимми?

Лола ЎРОЛОВА,
Каттақўрғон шаҳар 

«Каттақўрғон»  МФЙда 
яшовчи фуқаро

ЖАВОБиНи
КУТАЁТГАН 

Иш берувчи ва ходим ўртасида меҳнат 
муносабатлари жараёнида юзага келади-
ган низолар заруратга қараб давлат судла-
рида кўриб чиқилади. Ва табиийки, бу  жа-
раён узоқ давом этади. 

Шунинг учун ходимларнинг вакиллик ор-

гани ҳисобланган касаба уюшмалари ҳузу-
рида нодавлат шаклдаги «Меҳнат низолари 
судлари»ни ташкил этса бўлмайдими? Ай-
нан шунга кўра, «Меҳнат низолари судлари 
тўғрисида»ги қонуни лойиҳасини ишлаб 
чиқиш юзасидан таклиф киритиш керак, деб 
ўйлайман.

Натижада  касаба уюшмаларининг бу бо-
радаги масалаларни давлат судларига муқо-
бил (алтернатив) равишда мустақил ҳал 
этишдаги роли ва нуфузи ортган бўларди. 

Низолар судларда кўрилганида вақт те-
жалади, суд иштирокчиларига қулайлик 
яратилади ва ҳозирги кунда бу каби низо-
ларни судда кўраётган фуқаролик ишлари 
бўйича туманлараро судларнинг иши ен-
гиллашади.

Дилмурод  ПИРМАНОВ,
Ўзбекистон касаба уюшмалари  
Федерацияси Сирдарё вилояти

кенгаши бўлим мудири  

Ёшим 61 да. II гуруҳ ногирониман. Умумий иш стажим  29 
йил. 4 нафар фарзандим бор. Бола парваришида бўлган 
ҳамда мутахассислигим бўйича  таълим олган йилларим иш 

стажимга қўшилмаган. 55 ёшдан ошганимда иш стажим бўйи
 ча пенсия тайинлашлари учун яшаш ҳудудимдаги Ғузор  тумани 
Пенсия жамғармасига мурожаат қилдим. Шу масалада  бир 
неча бор тегишли ташкилотлар эшигини қоқдим. У ердагилар 
«Сизга ногиронлик нафақаси ёзилган, шунинг  ўзи етади»,    дея 
пенсияга чиқишимга қаршилик қилишди. Ҳатто бу масаланинг 
ижобий ечим топишини истаб, Президент виртуал қабулхона-
сига мурожаат қилганимда, туман Пенсия жамғармасидаги-
лар «Сизга ногиронлик нафақасидан бошқа пенсия ёзмаймиз. 
Мурожаатларингизни барибир 
бизга жўнатишади»,  дейишди. 

Ногиронликка тайинлана-
диган нафақалар ва иш стажи 
 бўйича белгиланадиган  пен-
сиялар алоҳида бўлиши керак 
эмасми? Мазкур масалага ой-
динлик киритсангиз... 

Саида ШЕРДАНОВА 
Қашқадарё вилояти

Касбим шифокор. Пойтахтимиз-
даги оилавий поликлиника-
лардан бирида ишлайман. Иш 

кунимиз 8:00 дан 19:00 гача. Тунги 
навбатчиликка қолаётган ходимла-
римиз ҳам бор. Тамадди қилишда 
бироз қийинчиликлар юзага келади. 
Тушлигимизни хонада қила олмай-
миз, тозалик масаласидаги қарорлар 
чиққанидан кейин ишхонада ҳатто 
бир пиёла чой ичишга ҳам рухсат 
беришмаяпти. 

Ўзўзидан савол туғилади: ходим-
ларнинг меҳнат муҳофазаси, ҳуқуқ 
ва имтиёзларидан келиб чиқиб, 
 оилавий поликлиникалар қошида  
ошхонами, тамаддихонами ташкил 
этиш наҳотки мумкин эмас? 

Карима МАҚСУДОВА 
Тошкент шаҳри

Ўзбекистон Республикаси  Олий Мажлиси
қонунчилик палатасига!

Бюджетдан ташқари
Пенсия жамғармасига!

«Ўзбек геология қидирув» 
акциядорлик жамиятига!

Соғлиқни сақлаш вазирлигига!

Ўзбекистон касаба уюшмалари 
Федерациясининг Юридик 

клиникаси диққатига!

Молия ва Халқ таълими вазирликларига!

«ARTEL»  компаниясига!

Адлия, Бандлик ва меҳнат 
муносабатлари ҳамда

Молия вазирликларига!

МЕҲНАТ НИЗОЛАРИ СУДЛАРИ  
ТАШКИЛ ЭТИЛСА... Қачон ойдинлик 

киритилади?

ҚУВВАТ ОЛАДИГАН ТЕЛЕВИЗОР
ИШЛАБ ЧИҚАРИЛСА...

БОР ОТАНГГА, 
БОР ОНАНГГА...

СИЗГА БЕГОНА ЭМАСМАН!

ҚАЕРДА ТАМАДДИ ҚИЛАМИЗ?

ТОКАЙГАЧА пУЛ ТўЛАЙМИЗ?

НИЗОМ 
КОДЕКСДАН УСТУНМИ?САВОЛЛАР

Сирдарё
вилояти

Қашқадарё
вилояти

Самарқанд
вилояти

Тошкент
шаҳри

Қашқадарё
вилояти

Хоразм
вилояти

Фарғона
вилояти

Навоий
вилояти

ЗУЛФИЯ
Ўзбекистон халқ шоири

Баҳор келди 
сени сўроқлаб...

Мен шундай пайтларда 
шеърий китобларни му-
толаа қилишни маъқул 

кўраман. Мўъжазгина кутуб-
хонамда Абдулла Орипов, Эр-
кин Воҳидов, Азим Суюн, Зебо 
Мирзо, Усмон Азим, Шавкат 
Раҳмон каби шоирларнинг ки-
тоблари бор.

Бугун кутубхонамни кўз-
дан кечириб, Зулфияхонимнинг 
«Баҳор келди сени сўроқлаб» 
шеърий тўпламини қўлимга 
олиб, узоқ вақт мутолаа қил-
дим...

Ҳа, тан бермасликнинг 
иложи йўқ. Зулфияхоним улуғ 
ижодкор. У сўзларни илҳом 
алангасида тоблаб, сўнг сеҳр 
кучидан чўққа айланган сўз-
ларни шеърий шаклларга со-
ладиган ижодкор эди. Унинг 
ижоди булоқ сувидек тоза ва 
тиниқ, кўнгилларга малҳам 
бўлар даражада мавжли эди. 
Шу сабабданми, у қайси мав-
зуни қаламга олмасин, ўз сеҳри 
билан ўқувчини кенгликларда 

кезиб, дунё ва дил билан сўзла-
шишга чорлайди.

Ўзинг ташна этдинг, 
            ўзинг  сув тутдинг, 
Қалбимдаги саҳром, 
               дарёмсан, халқим. 
Сени сева-сева 
             мен бойиб кетдим, 
Дунё ичра топган 
                    дунёмсан, халқим. 
Шоира дунёлар ичра топ-

ган дунёси – халқини бир умр 
улуғлаб келди. Ўз шеърларида 
ўзбек халқига хос саодат, жа-
сорат, матонат каби туйғуларни 
баралла куйлади. Зулфияхоним 
ижодини кузатган инсон унинг 
нақадар нафис, гўзал ва по-
киза туйғулар эгаси эканини 
анг лайди. Адабиётшунос олим 
Озод Шарафиддинов таъбири 
билан айтганда, у «кемтик бахт 
ичидан саодат топа олган бир 
фаришта» эди.

Зулфия Исроиловани адаби-
ётимиз осмонидаги бир юлдуз 
дейдиган бўлсак, бу юлдуз қа-
рийб 107 йилдан бери асло хира 

тортмай, янада чарақлаб ту-
рибди. Гарчи атоқли шоирамиз 
ҳижрон, армон, айрилиқ каби 
тўфонлар билан курашиб ўтган 
бўлсада, ижодида шаббодалар 
рақс тушади, бойчечаклар хи-
ром айлаб, баҳорни чақиради. 
Шеърларидаги сатрларда май-
салар бош кўтариб, оқ қоғозни 
яшилликка буркайди. 

Баҳор фасли, баҳор соғинчи 
ҳар бир ижодкорнинг, хоҳ қиш 
бўлсин, хоҳ куз, юрагининг бир 
четида куртак ёзиб турган бош 
мавзудир. Зулфияхоним бир умр 
юрагида баҳорни асраб келди. 
Баҳор ҳам гўзал куйчиси ёнидан 
кета олмай, ижодкорнинг кўнг-
лига, қаламига кўчаверади. 

Зулфияхонимга бежиз 
«Баҳор элчиси» деб таъриф бе-
рилмаган. Унинг баҳорнинг илк 
кунида таваллуд топишида ҳам, 
умр йўлида ўзи каби баҳор куй-
чиси Ҳамид Олимжон билан 
ҳамнафас бўлишида ҳам чуқур 
маъно бор. 

Ҳамид Олимжондек ҳам 

устози, ҳам умр йўлдошидан 
эрта айрилган шоира аччиқ из-
тироблар денгизида ғарқ бўл-
масдан, унда баҳор тўлқинла-
рини мавжлантира олди. Балки 
шу боисдан ҳам, у ўз шеър-
лари билан мухлислари қалбида 
баҳордай мангу яшариб ва яшаб 
келмоқда. 

Ҳижронинг қалбимда, 
                      созинг қўлимда, 
Ҳаётни куйлайман,
                         чекинар алам. 
Тунлар тушимдасан, 
                          кундуз ёдимда, 
Мен ҳаёт эканман, 
                    ҳаётсан сен ҳам.
Шоиранинг ўзи ва ижоди 

ҳақида жуда кўп гапириш мум-
кин. Унинг номини абадиятга 
муҳрлаган, уни тилларда ва дил-
ларда севимли қилган энг муҳим 
омил шуки, у эътиқод, вафо, са-
доқат, эзгулик каби муқаддас 
туйғу ва тушунчаларга ҳаёти да-
вомида оғишмай амал қилди. 
Шунинг учун Зулфияхоним бун-
дан кейин ҳам ўзбек аёллари ва 
адабиётимизнинг дурдонаси бў-
либ қолаверади. 

Зулфия СОЛИЕВА,
Қўштепа туманидаги 11-ИДУМ

инглиз тили ўқитувчиси 

Фарғона
вилояти

Одам боласи қалби нимадандир озорланганда ёки руҳиятида қандайдир туш-
кунлик сезилганда атрофдан кўмак, юпанч, далда излаб қолади. Бундай вақтда 
кимнидир куй-қўшиқ тинглагиси, кимнидир йиғлагиси, кимдир сукунат билан 
сўзлашгиси келади, яна кимдир эса… 

БАХТИ КЕМТИК        
          ФАРИШТА 

Кўнгил кечинмалари

Вужудидаги ғалаёнлар юзига урган 
алвон рангли атиргул боғнинг кўркига 
кўрк қўшиб турибди. Унинг анвойи 

ифори оламни ўрагудек боққа кирган ин-
сонни маст айлайди.

Бир маҳал кутилмаганда тўфон бошла-
ниб, осмонни қора булут қоплади. Ёмғир-
нинг шитиршитир овози эса ёнатрофни 
тутиб кетди. Томирлари қалин, илдизлари 
бақувват довдарахтлар тебрана бошлади. 
Ёнида таянчи йўқ ягона атиргул эса ша-
молнинг инжиқларига базўр чидади. Не-
дирки, бўрон тугагандан кейин бирик-
кита япроқлари тўкилганини ҳисобга ол-
маганда, ўша хушсурат бўлиб турибди бу 
гул. Миттигина атиргулнинг сабрматонати, 
шамолнинг шиддатларига чидаган ирода-
сини садоқат ва матонатли аёлларга қиёс-
ласак, не ажаб.

«Аёлларни майда деганлар сўзларини 
қайтиб олсинлар», деган таъкидида Турсу-
ной Содиқова айнан унинг дунёга тенгла-
шувчи матонатини назарда тутган бўлса, 
ажаб эмас. 

Жамиятимизда меҳрибон рафиқа, са-
мимий устоз, ҳақиқатгўй раҳбар ва асл ин-
сон номига монанд аёллар жуда кўп. Бироқ 
вафо тимсолига айланган, қадам босиши-
дан тортиб, бир имоишораси, атрофида-
гиларга муносабатида ҳам нафислик иси 
уфуриб турган Шарқ аёлининг тимсоли де-
ганда кўз олдимизда Зулфияхоним гавда-
ланади.

Зулфияхоним минглаб ёшларни орти-
дан эргаштирган, уларни қўллаган, фаол 
аёлларни халққа танитган даврда Зулфия 
исмини қўйиш урф бўлди. 

Таниқли қорақалпоқ шоири Ибро-
йим Юсупов «…гўзаллик тимсоли бўлсин 
илоҳим, исми ҳам, ўзи ҳам Зулфия бўл-
син!», деб ёзганида ҳақ эди. 

Мушоира... Бу шундайин дилгир дав-
раки, муҳташам залга ҳатто эҳтиёж йўқ. Қа-
ерда бўлманг, сизни яқинларингиз янглиғ 
тушуна оладиган инсонлар даврасида бўл-
сангиз, бас, дилингиз яйрайди. Турли мил-
лат вакилларининг ижроси шу қадар жо-
зибадорки, таржимонгада ҳожат йўқ. 

 Ҳинд тупроғи узра бошланган шеъ-
рият кечасида сўз олган шоирнинг куйла-
ган қўшиғи гўёки шоирага Нил дарёсининг 

қудратини эслатади. Яна бирининг эса Ганг 
мисоли замзама қилгани уни ҳайратлан-
тиради. Биринкетин даврага чиқувчи шо-
ирлар гўёки ўз ватанлари, ўз эли дарди 
ва ташвиши, халқининг қалб туғёнларини 
кўрсатувчи ойина каби гавдаланади. 

Шоира борлиқдаги манзаралардан ҳам 
ўзгача ташбеҳ излайди. Худди барча нарса 
шеърга кўчгандек, унинг ажиб дунёсига 
йўғрилгандек. Рангбаранг чироқлар ос-
мон кўзларида мўлтираган бўлса, соҳил 
узра кезган шаббода гоҳи гуллар бўйини, 
гоҳи ҳинду қиз куйини олиб келгандай... Ва 
буларнинг барчасига илҳом ва жасур қа-
лам ҳоким эди, дейди у.

Шоира эътиборидан пойгакда ечилган 
пойабзаллар ҳам четда қолмаган. Ҳиндис
тоннинг моҳир косиблари ишига қойил 
қолган шоира Хитойнинг бежирим, Эрон-
нинг пухта, эгилиб турувчи пойабзалла-
рини таъкидлаб, ўзимизнинг Аҳмад моҳир 
устанинг ишини ҳам алқаб ўтади. Оддий-
гина пойабзал детали орқали у ўзбек ҳу-
нармандчилиги намуналари ва санъат 
асарлари дунё билан тенглаша олишига 
ишора қилади. 

Билсангиз, Жиззах шевасида онага 
нисбатан «ая» сўзи ишлатилади. Зулфияхо-
ним Жиззахга келин бўлгач, шу элнинг ше-
васига умрбод содиқ қолди. Ая сўзи унинг 
тилидан тушмади. Биргина шу ҳаракатнинг 
ўзи шоиранинг келин бўлиб тушган элига, 
ёри ва унинг оиласига эҳтиромини кўрса-
тади. Шунингдек, у Ҳамид Олимжон хона-
донидаги ҳар қандай маърака ва маросим-
ларда фаол қатнашар, соғлиғи тўғри кел-
маганда фарзандларини жўнатиш орқали 
турли анъаналарга содиқ қолган экан.

2021 йилнинг декабрь ойида Зулфияхо-
ним шогирдлари, «Саодат» журналининг 
ҳозирги жонкуярлари билан ижод макта-
бида учрашув ўтказилди. Айниқса, Қутли-
бека Раҳимбоеванинг хаттиҳаракатлари, 
сўзлаши, шеър ўқишларида мен шоира-
нинг суратларга муҳрланган характерини 
илғагандек бўлдим.

Шоиранинг замондошлари хотира-
сига назар ташласак, у ҳақда билдирилган 
турли эзгу фикр ва мулоҳазаларни ўқиб, 
гўёки бу самимий аёл билан диллашгандек 
бўласиз.

Зулфияхоним ҳамиша хотинқизларни 
жамиятда фаол бўлишга чақирар, ярқ этган 
истеъдод учқунларини қўллашга ҳаракат 
қилар эди. Қутлибека Раҳимбоева бунга 
бир мисолни келтирди. Узоқ йиллар ол-
дин водийдаги бир учрашувда Алишер де-
ган йигит шоиранинг эътиборига тушади. 
У билан суҳбатлашиб, унибўсиши ва қо-
билиятини намоён этишига туртки бўлиш 
билан бирга, унга хат ёзиб, ҳолидан ҳа-
миша хабардор бўлиб турган экан. Зулфи-
яхоним унга атаб ҳатто «Бир бола бор оти 
Алишер» деган туркум яратган экан. Ҳо-
зир шоиранинг назарига тушган ўша кичик 
Алишер фан номзоди, жамиятда ўз ўрнини 
топган тажрибали педагогдир.

Ҳа, камалак етти рангда етмиш хил жи-
лоланиб, барчани мафтун қилганидек, 
Зулфия тонгнинг ўзидай рост ва ёрқин 
ҳақиқатга йўғрилган поэзияси билан 
қалбларни маҳлиё этган санъаткордир.

«Саодат» журналининг ҳозирги бош 
муҳаррири, шоира Мунаввара Усмонова 
ҳам ижодий учрашувда чиқиш қилиб, шун-
дай деди: «Зулфияхонимдек буюк инсон 
бўлиш учун одам боласи буюк ишларни 
қалби билан кўриши керак».

Шоира ёри вафотидан сўнг бирор марта 
ёрқин либос киймаган экан. Ёшгина шогирд-
ларига мулойимлик билан танбеҳ берар, 
унинг бақириб, кимгадир овозини баланд-
латганини ҳеч ким кўрмаган экан. Бир сафар 
шогирд қизлар устозникига келиб, илиниши 
керак бўлган пардани дас турхон деб ўйлаб, 
унинг устида дастурхон тузашибди. Буни 
кўрган Зулфияхоним жаҳли чиқиши ўрнига 
«Майли, бир сафар парданинг устида овқат-
лана қолайлик», деб кулиб, қизларнинг кўнг
лини кўтарган экан. 

Умр ўтаверади, инсондан фақатгина 
яхши ном ва эзгу амаллар қолади. Шоира-
дан бизга фақатгина гўзал адабий мерос, 
эзгулик қолди. Ана шу эзгуликни юракка 
муҳрлаш, уни авлодларга етказиш сизу 
бизга ҳавола.

Маъмура ЮСУПОВА, 
Ҳамид Олимжон ва Зулфия номидаги 

ижод мактаби директорининг маънавий-
маърифий ишлар бўйича ўринбосари,

Зулфия номидаги давлат мукофоти 
совриндори

Ҳудудлардаги мухбирлар:
Қорақалпоғистон
Республикаси – (+998-99) 889-90-22

Андижон вилояти – (+998-99) 889-90-23

Бухоро вилояти – (+998-91) 406-43-24

Жиззах вилояти – (+998-99) 889-90-34

Наманган вилояти – (+998-99) 889-98-02

Навоий вилояти – (+998-99) 889-90-28

Тошкент  вилояти — (+998-93) 573-77-14

Самарқанд вилояти – (+998-99) 889-90-26

Сирдарё вилояти – (+998-99) 889-98-55

Сурхондарё вилояти – (+998-99) 889-90-32

Фарғона вилояти – (+998-99) 889-90-24

Хоразм вилояти – (+998-99) 889-98-01

Қашқадарё вилояти – (+998-99) 889-90-27

Бўлимлар:
Касаба уюшмалари ҳаёти – 

(71) 256-64-69
Ҳуқуқ ва халқаро ҳаёт – 

(71) 256-52-89
Миллий-маънавий 

қадриятлар ва спорт – 
(71) 256-82-79 

Хатлар ва мухбирлар 
билан ишлаш – 
(71) 256-85-43 

Маркетинг ва обуна – 
(71) 256-87-73

«Ishonch»дан олинган 
маълумотларда манба сифатида 
газета номи кўрсатилиши шарт. 
Муаллифлар фикри таҳририят 

нуқтаи назаридан  
фарқланиши мумкин.

Mанзилимиз:
100165, Тошкент шаҳри,

бухоро кўчаси, 24-уй.
E-mail: ishonch1991@yandex.uz

Газета ҳафтанинг  сешанба, 
 пайшанба ва шанба кунлари чиқади. 

Газета «Ishonch»нинг компьютер
 марказида терилди ва саҳифаланди.

«O‘zbekiston» нашриёт-матбаа ижодий 
уйи босмахонасида чоп этилди.

Корхона манзили:
Алишер навоий кўчаси 30-уй.

Газета офсет усулида,
A-2 форматида босилди. 

34419  нусхада босилди.

1  2  3  4  5  6

Таҳририят ҳисобрақами:
 2021 0000 0004 3052 7001,

 ATИб «Ipoteka bank» 
Яшнобод филиали,
банк коди: 00959, 
СТИР: 201133889, 

OKЭД: 58130

www.ishonch.uz 
сайти орқали Ўзбекистон 

Республикаси Президентининг 
фармон ва қарорлари,
 энг сўнгги янгиликлар, 

таҳлилий, танқидий
 мақолалар, хабарларнинг

тўлиқ матни 
билан танишишингиз

 мумкин.

2007 йил 11 январда 
Ўзбекистон 
Матбуот  ва ахборот  
агентлигида  
116-рақам  билан 
рўйхатга олинган.

«Ishonch» ва 
«Ishonch-Доверие» 

газеталари 
таҳрир ҳайъати: 

Қудратилла РАФИҚОВ
(таҳрир ҳайъати раиси),

Улуғбек ЖАЛМЕНОВ, 
Анвар АБДУМУХТОРОВ, 

Сайфулло АҲМЕДОВ, 
Акмал САИДОВ, 

Равшан БЕДИЛОВ, 
Қутлимурот СОБИРОВ,  

Суҳроб РАФИҚОВ, 
Шоқосим ШОИСЛОМОВ, 

Ҳамидулла ПИРИМҚУЛОВ,  
Нодира ҒОЙИБНАЗАРОВА, 

Анвар ҚУЛМУРОДОВ

Бош муҳаррир
Ҳусан ЭРМАТОВ

(Бош муҳаррирнинг  
биринчи ўринбосари),

Меҳриддин ШУКУРОВ 
(Масъул котиб – «Ishonch»),                                                                         

Валентина МАРЦЕНЯК
(Масъул котиб – «Ishonch-Доверие»)

босишга топшириш вақти – 22:45
Топширилди – 22:55

Баҳоси келишилган нархда

Навбатчи муҳаррир:
А. Ҳайдаров

Мусаҳҳиҳлар:
Д. Худойберганова,
У. Худойберганова

Саҳифаловчи:
Ҳ. Абдужалилов

MУАССИС:

Ҳамид Олимжон ва Зулфиянинг бирга
 кечган ҳаёти ва бир-бирига садоқати ёшла-

римиз  учун ҳар жиҳатдан ибратлидир.
Шавкат Мирзиёев

Эҳтиром

БУЮК ҚАЛБ 
СОҲиБАСи

Эълонлар

Андижон вилояти, Улуғнор туманидаги «Бахтли беғубор болалик» НМТТ-
нинг (СТИР: 305600934) 17:11:02:01:03:2553сонли кадастр ҳужжатлари, таш-
килот муҳри ҳамда тамға ва низоми йўқолгани сабабли бекор қилинади.

***
Тошкент вилояти, Янгийўл туманидаги 50сонли умумий ўрта таълим мак-

таби томонидан 2020 йилда Олимжонов Алимардон Бахтиёр ўғли номига бе-
рилган  UM № 0629151 (рўйхат рақами 13) рақамли аттестат йўқолгани са-
бабли бекор қилинади.

***
Сергели тиббиёт коллежи томонидан 2012 йилда Авазов Мадаминбек Му-

хаммадали ўғли номига берилган диплом йўқолгани сабабли бекор қилинади.

Салқин саҳарларда, бодом гулида
Бинафша лабида, ерларда баҳор,
Қушларнинг парвози, елларнинг нози,
Бахмал водийларда, қирларда баҳор…

Қанча севар эдинг, бағрим, баҳорни,
Ўрик гулларининг эдинг мафтуни.
Ҳар уйғонган куртак ҳаёт берган каби
Кўзларингга суртиб ўпардинг уни.

Мана, қимматлигим, яна баҳор келиб,
Сени излаб юрди, кезди сарсари.
Қишнинг ёқасидан тутиб сўради сени,
У ҳам ёш тўкдию, чекилди нари.

Сени излар экан, бўлиб шаббода,
Сен юрган боғларни қидириб чиқди.
Ёзиб кўрсатай деб ҳусн-кўркини,
Яшил қирғоқларни қидириб чиқди.

Топмай, сабри тугаб бўрон бўлдию,
Жарликларга олиб кетди бошини.
Фарҳод тоғларидан дарагинг излаб,
Сойларга қулатди тоғнинг тошини.

Қирларга илк чиққан қўйчивонлардан
Қайда шоир, дея айлади сўроқ.
Барида сукунат, маъюслик кўриб,
Ҳориб-чарчаб келди, тоқатлари тоқ…

Сўнгра жило бўлиб кирди ётоғимга,
Ҳулкар ва Омоннинг ўпди юзидан,
Сингиб ёш куйдирган заъфар ёноғимга
Секин хабар берди менга ўзидан.

Лекин ётоғимда сени тополмай,
Бир нуқтада қолди узоқ тикилиб.
Яна ел бўлдию, кезиб сарсари,
Мендан сўрай кетди қалбимни тилиб:

«Қани мен келганда кулиб қаршилаб,
Қўшиғи мавжланиб бир дарё оққан,
«Бахтим борми дея, яккаш сўроқлаб».
Мени шеърга ўраб суқланиб боққан?

Ўрик гулларига тўнмайди нега,
Елда ҳилпиратиб жингала сочин?
Нега мен келтирган шўх нашидага
Пешвоз чиқмайди у ёзиб қулочин?

Қандай ишққа тўлиб боқарди тонгга,
Камол топтирарди кенг хаёлимни.
Унинг рангдор, жозиб қўшиғида
Мудом кўрар эдим ўз жамолимни.

Қани ўша куйчи, хаёлчан йигит?
Нечун кўзингда ёш, туриб қолдинг лол?
Нечун қора либос, сочларингда оқ,
Нечун бу кўкламда сен паришонҳол?».

Қандай жавоб айтай лолдир тилларим,
Баридан тутдиму, келдим қошингга.
У ҳам ғаминг билан кезди афтода,
Боқиб туролмайин қабринг тошига.

Аламдан тутоқиб дарахтга кўчди,
Куртакни уйғотиб сўйлади ғамнок.
Сенинг ёдинг билан елиб беқарор,
Гуллар ғунчасини этдилар чок-чок.

Гулу райҳонларнинг таралди атри
Самони қоплади майин бир қўшиқ
Бу қўшиқ нақадар ошино, яқин,
Нақадар ҳаётбахш, оташга тўлиқ.

Баҳорга бурканган, сен севган элда
Овозинг янгради жўшқин, забардаст.
Ўлмаган экансан, жоним, сен ҳаёт,
Мен ҳам ҳали сенсиз олмадим нафас.

Ҳижронинг қалбимда, созинг қўлимда,
Ҳаётни куйлайман, чекинар алам.
Тунлар тушимдасан, кундуз ёдимда,
Мен ҳаёт эканман, ҳаётсан сен ҳам! 


